
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2016 թվականի ​​​​​​​​__________  __ -ի N __  - Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24 -Ի N 1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հան​րա​պետության օրենքի 19-րդ հոդվածի 3-րդ մասի համաձայն Հայաստանի Հանրա​պետու​թ​յան կառավարությունը   ո ր ո շ ո ւ մ   է.
1. Սիրիական հակամարտությունից տուժած բնակիչներին մարդասիրական օգնություն (համաձայն սույն որոշման NN 1 – 2 հավելվածների) ուղարկելու նպատակով` «Հայաստան» համա​​հայկական հիմնադրամին փոխանցելու համար Հայաստանի Հանրապետության ար​տա​քին գործերի նախարարությանը Հայաստանի Հան​րա​պետության 2016 թվականի պե​տա​կան բյուջեով նախատեսված Հայաստանի Հանրա​պե​տու​թյան կառավարության պա​հուս​​տային ֆոնդից հատկացնել 46,033.2 հազ. դրամ (բյու​ջե​տա​յին ծախսերի տնտե​սա​գի​տա​​կան դասակարգման «Նվիրատ​վություններ շահույթ չհե​տապն​դող կազմակերոպություն​նե​րին» հոդվածով):
2.  Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապա​հովող միջոցառումների մասին» N 1555-Ն որոշման N 11 հավելվածի 11.12 և 12 աղյուսակ​նե​րում կատարել լրացումներ համաձայն N 3 հավելվածի: 
3. Հայաստանի Հանրապետության արտաքին գործերի նախարին` սույն որոշ​ման 1-ին կե​տով հատկացվող գու​մա​րը «Հայաստան» համահայկական հիմնադրամին տրամադրել նվի​​րաբերության պայմանագրի հիման վրա:
4. Սահմանել, որ սույն որոշման 1-ին կետով հատկացվող գումարի հաշվին ձեռք​բե​րում​ները «Հայաստան» համահայկական հիմնադրամի կողմից կատարվելու են  «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 2-րդ ենթակե​տով նախատեսված բանակցային ընթացակարգով` չկիրառելով Հայաստանի Հանրապե​տու​թյան կառավարության 2011 թվականի փետրվարի 10-ի N 168-Ն որոշմամբ հաստատ​ված կարգի 23-րդ կետի 1-ին ենթակետի «դ» պարբերության երկրորդ նախադա​սությամբ և 74-րդ կետի 1-ին ենթակետի «ա» և «բ» պարբերություններով սահմանված դրույթները:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության արտաքին գործերի նախարարությանը գումար հատկացնելու մասին» ՀՀ կառավարության որոշման ընդունման անհրաժեշտությունը պայմանավորված է սիրիական հակամարտությունից տուժած բնակիչներին մարդասիրական օգնության տրամադրումը կազմակերպելու նպատակով: Մարդասիրական օգնության շրջանակներում նախատեսվում է ՀՀ ԱԳՆ-ին պահուստային ֆոնդից հատկացնել 46,033.2 հազ. Դրամ, որը նվիրաբերության կարգով կփոխանցվի Հայաստան համահայկական հիմնադրամին՝ մարդասիրական օգնություն ցուցաբերելու համար անհրաժեշտ ապրանքներ ձեռք բերելու նպատակով: 
